
dáðum, svo og eftir ósk sakbornings ef hann vill ekki hlíta því að mál hans verði af- 
greitt af yfirskattanefnd skv. 1. mgr. 

2. gr. 
Í stað orðsins „sektarnefnd“ í 2. málsl. 4. mgr. 31. gr. laganna kemur: yfirskattanefnd. 

3. gr. 

Lög þessi öðlast gildi 1. júlí 1992. 

Gjört í Reykjavík, 1. júní 1992. 

Vigdís Finnbogadóttir. 

(L.S.) 
  

Friðrik Sophusson. 

LOG 

um almenna fullorðinsfræðslu. 

Forseri ÍsLanDs 

gjörir kunnugt: Alþingi hefur fallist á lög þessi og ég staðfest þau með samþykki mínu: 

Markmið og gildissvið. 
1. gr. 

Markmið laga þessara er að 

a. stuðla að jafnrétti fullorðinna til að afla sér menntunar án tillits til búsetu, aldurs, 
kyns, starfs eða fyrri menntunar, 

b. fullorðnir hafi hliðstæð tækifæri til náms og nemendur í grunn- og framhaldsskólum, 
c. skapa fullorðnum skilyrði til aukins þroska og alhliða menntunar sem nýtist í starfi, 

fjölskyldulífi og tómstundum og stuðlar að virkri þátttöku einstaklingsins í samfé- 
laginu, 

d. skapa, í samræmi við fjárveitingar á hverjum tíma, fræðsluaðilum skilyrði til að þeir 
geti boðið þátttakendum viðunandi nám og námsaðstöðu. 

2. gr. 

Lög þessi taka til eftirfarandi þátta: 

a. Náms á grunn-, framhalds- eða háskólastigi sem skipulagt er sérstaklega fyrir full- 
orðna og ekki er fjallað um í öðrum lögum. 

b. Almennrar lýðfræðslu og tómstundanáms sem ekki fellur undir a-lið. 
c. Þróunarstarfs innan almennrar fullorðinsfræðslu. 

Il. KAFLI 
Yfirstjórn fullorðinsfræðslu. 

3. gr. 
Menntamálaráðherra skipar 13 manna fullorðinsfræðsluráð til tveggja ára. Í ráðið skal 

skipa á eftirfarandi hátt: Einn fulltrúa menntamálaráðuneytisins, einn tilnefndan af félags-

málaráðherra, tvo tilnefnda af samtökum atvinnurekenda, þrjá tilnefnda af samtökum launa- 

fólks, þrjá fulltrúa þeirra aðila sem hafa á hendi fullorðinsfræðslu, einn tilnefndan af Sam- 

tökum sveitarfélaga, einn tilnefndan af Öryrkjabandalaginu. Menntamálaráðherra skipar for- 

mann ráðsins án tilnefningar. Kveða skal nánar á um skipan ráðsins í reglugerð. 

Kostnaður við fullorðinsfræðsluráð greiðist úr ríkissjóði. 

4. gr. 

Verkefni fullorðinsfræðsluráðs eru að 

a. vera stjórnvöldum til ráðuneytis um meginstefnu og áhersluþætti í fullorðinsfræðslu, 

jafnt starfsmenntun samkvæmt sérstökum lögum sem almenna fullorðinsfræðslu, 

afla gagna og miðla upplýsingum um fullorðinsfræðslu í landinu og erlendis, 

beita sér fyrir samræmdu faglegu mati á námskeiðum, 

stuðla að samstarfi milli skóla og annarra sem hafa á hendi fullorðinsfræðslu, 

beita sér fyrir menntun kennara og leiðbeinenda fyrir fullorðna, 

sjá um önnur verkefni er ráðherra felur ráðinu eða það sjálft telur nauðsynlegt að 

vinna að. 

0

III. KAFLI 
Skipulag almennrar fullorðinsfræðslu. 

5. gr. 

Menntamálaráðherra skipar fimm menn í nefnd um almenna fullorðinsfræðslu, þar af 

skulu að minnsta kosti fjórir eiga sæti í fullorðinsfræðsluráði. Menntamálaráðherra skip- 

ar formann úr hópi nefndarmanna. Skipunartími nefndarinnar er hinn sami og fullorðins- 

fræðsluráðs. 

Kostnaður við nefnd um almenna fullorðinsfræðslu greiðist úr ríkissjóði. 

6. gr. 

Verkefni nefndar um almenna fullorðinsfræðslu eru að 

a. vera menntamálaráðuneyti og fræðsluaðilum til ráðuneytis um framkvæmd almennr- 

ar fullorðinsfræðslu, 
b. vera tengiliður menntamálaráðuneytis við fræðsluaðila, 

c. fara með stjórn menntunarsjóðs fullorðinna og annast styrkveitingar úr sjóðnum, sbr. 

12. gr. laga þessara, 

d. stuðla að útgáfu og samnýtingu námsefnis og beita sér fyrir útgáfu upplýsingarita á 

sviði almennrar fullorðinsfræðslu. 

7. gr. 

Nemandi, sem lokið hefur námi utan hins almenna skólakerfis, sbr. lög um skólakerfi 

nr. 55/1974, getur fengið það metið til námseininga í skólakerfinu samkvæmt reglum sem 

menntamálaráðuneytið setur. Vitnisburður um námsárangur utan skólakerfisins skal met- 

inn jafngildur vitnisburði á hliðstæðu skólastigi hins almenna skólakerfis. 

Vísa má ágreiningi um námsmat til menntamálaráðuneytisins til úrskurðar. Niðurstaða 

ráðuneytisins er bindandi. 
8. gr. 

Við skipulagningu og framkvæmd almennrar fullorðinsfræðslu skal tekið tillit til sér- 
þarfa þeirra sem vegna frávika frá eðlilegum þroskaferli og vegna sjúkdóma eða hvers 

konar fötlunar geta ekki notið venjulegrar fræðsluskipunar.

9. gr. 
Skólahúsnæði og aðstaða í skólum í eigu opinberra aðila skal að öðru jöfnu standa 

fræðsluaðilum til boða á þeim tímum þegar almenn kennsla eða starf í skólanum liggur 
niðri. Fræðsluaðila ber að semja um slík afnot við stjórnendur skóla og þá aðila sem eru 
ábyrgir fyrir rekstri skólans. Um skiptingu kostnaðar og aðra notkun skólahúsnæðis til 
fullorðinsfræðslu skal setja ákvæði í reglugerð. 

10. gr. 

Sá sem hefur með höndum almenna fullorðinsfræðslu og fær til þess fjárstuðning 

samkvæmt lögum þessum ber ábyrgð á þeirri fræðslu sem veitt er og að farið sé eftir 

gildandi lögum og reglugerðum. Kveða skal nánar á um þennan þátt í reglugerð. 

IV. KAFLI 
Fjármál. 

l1. gr. 

Stofna skal menntunarsjóð fullorðinna. Tekjur sjóðsins eru: 
a. Framlag ríkissjóðs á fjárlögum ár hvert. 

b. Aðrar tekjur er sjóðurinn kann að hafa, t.d. með útgáfu og sölu á námsefni eða 

annarri þjónustu. 

Menntunarsjóður fullorðinna er í umsjón menntamálaráðuneytis. Nefnd um almenna 

fullorðinsfræðslu er jafnframt stjórn sjóðsins. Nánar skal kveðið á um starfsemi sjóðsins 
í reglugerð. 

12. gr. 
Stjórn menntunarsjóðs fullorðinna úthlutar styrkjum úr sjóðnum. Fræðsluaðili er njóta 

vill styrks úr menntunarsjóði sækir um það til sjóðstjórnar. Hann skal leggja fram áætl- 
un um þá fræðslu sem hann hyggst bjóða á komandi missiri, fyrir 1. júní vegna haust- 
missiris og fyrir 1. nóvember vegna vormissiris. Heimilt er að áskilja í reglugerð að 
fræðsluaðili fullnægi tilteknum skilyrðum til að geta fengið styrk, svo sem um námsað- 
stöðu, kennslukrafta eða námsefni. Heimilt er að veita tiltekinni menntun forgang að 
styrkjum. 

Styrki til fullorðinsfræðslu má veita 
a. fræðsluaðilum, 
b. fjölmiðlum eða fræðsluaðila er samvinnu hefur við fjölmiðil um verkefni á sviði al- 

mennrar fullorðinsfræðslu, 
c. til þróunarverkefna og útgáfu á vegum nefndar um almenna fullorðinsfræðslu eða 

fræðsluaðila, 

d. til annarra verkefna á sviði almennrar fullorðinsfræðslu samkvæmt ákvörðun sjóð- 
stjórnar. 

Nánari ákvæði um úthlutun styrkja skal setja í reglugerð. 

13. gr. 
Námsefni, sem samið: er með tilstyrk menntunarsjóðs fullorðinna, skal vera öðrum 

fræðsluaðilum til frjálsra afnota, enda beri þeir ábyrgð á að notkun þeirra á efninu brjóti 
ekki í bága við höfundarétt. 

14. gr. 
Fræðsluaðilum, sem rétt eiga á styrk samkvæmt lögum þessum, er skylt að veita 

menntamálaráðuneytinu upplýsingar um það nám sem í boði er. Nánari ákvæði um þetta 
skal setja í reglugerð. A10



Nr.47 126 1. júní 1992 

V. KAFLI 
Um gildistöku og reglugerðir. 

15. gr. 

Menntamálaráðherra setur nánari ákvæði um framkvæmd laga þessara í reglugerð, þar 

á meðal um afmörkun og gildissvið, að fengnum tillögum nefndar um almenna fullorð- 

insfræðslu. 

16. gr. 

Lög þessi öðlast þegar gildi. 

Lögin skal endurskoða eigi síðar en þremur árum eftir gildistöku þeirra. 

Gjört í Reykjavík, 1. júní 1992. 

Vigdís Finnbogadóttir. 

  

(L.S.) . 
Olafur G. Einarsson. 

LOG 

um breyting á lögum nr. 65/1982, um skattskyldu innlánsstofnana, 

með síðari breytingum. 

Forseri ÍsLaNnDs 

gjörir kunnugt: Alþingi hefur fallist á lög þessi og ég staðfest þau með samþykki mínu: 

I. KAFLI 
Almenn ákvæði. 

1. gr. 
Í stað 1. mgr. 1. gr. laganna koma þrjár málsgreinar er orðast svo: 
Viðskiptabankar, sparisjóðir, veðdeildir við innlánsstofnanir og opinberir fjárfestingar- 

lánasjóðir, sbr. þó 2. gr., skulu með þeim takmörkunum, er síðar greinir, skyld til að 

greiða tekjuskatt af öllum tekjum sínum hvar sem þeirra er aflað og eignarskatt af öll- 

um eignum sínum hvar sem þær eru, í samræmi við ákvæði laga nr. 75/1981, um tekju- 

skatt og eignarskatt, með síðari breytingum. 

Opinberir fjárfestingarlánasjóðir skv. 1. mgr. skulu undanþegnir aðstöðugjaldi, sbr. V. 

kafla laga nr. 90/1990, um tekjustofna sveitarfélaga. 
Lögbundin framlög, sem opinberir fjárfestingarlánasjóðir skv. 1. mgr. fá frá ríkissjóði 

eða sveitarfélögum, sem og lögbundnar tekjur þeirra aðrar, teljast ekki til tekjuskatts- 

stofns viðkomandi sjóðs. 

2. gr. 

1. málsl. 2. gr. laganna orðast svo: 

Til skattskyldra tekna og eigna skv. 1. gr. teljast þó ekki tekjur og eignir Byggða- 

stofnunar, Byggingarsjóðs ríkisins, Byggingarsjóðs verkamanna, Framkvæmdasjóðs Ís- 

lands, Framkvæmdasjóðs fatlaðra, Framkvæmdasjóðs aldraðra, Framleiðnisjóðs landbún- 

aðarins, Lánasjóðs sveitarfélaga og Lánasjóðs Vestur-Norðurlanda.


